
ABSTRAK 
 
 
Transisi Sekolah Agama Rakyat (SAR) kepada Sekolah Agama Bantuan Kerajaan 
(SABK) telah memberikan kesan terhadap pelaksanaan dakwah di Sekolah. Kajian ini 
bertujuan untuk mengenal pasti konsep dakwah di institusi pendidikan, mengenal 
pasti pelaksanaan program dakwak, bahan-bahan dakwah dan menganalisis 
penerimaan program dakwah dalam kalangan pelajar Sekolah Agama Bantuan 
Kerajaan (SABK) Negeri Johor. Kajian ini menggunakan reka bentuk gabungan 
kualitatif dan kuantitatif. Bagi pengumpulan data kualitatif, enam orang responden 
telah dipilih dalam kalangan pentadbir SABK di daerah secara kaedah persampelan 
bertujuan (purposive sampling). Data yang telah dikumpul dianalisis secara tematik 
dan deskriptif. Manakala pengumpulan data kuantitatif, seramai 400 orang responden 
dalam kalangan pelajar tingkatan empat di SABK negeri Johor telah dipilih dengan 
kaedah persampelan rawak mudah.Data yang dikumpul, telah dianalisis dengan 
menggunakan perisian Statistical Package for Social Science Version 23 (SPSS Ver 
23). Hasil kajian mendapati konsep dakwah melalui institusi pendidikan merupakan 
usahamembawa dan membina manusia kepada Islam dengan mendidik mentaati 
perintah Allah. Ia bertepatan dengan matlamat penubuhan SABK. Kajian ini juga 
mendapati pelaksanaan program dakwah di SABK berasaskan aspek akidah, ibadah 
dan akhlak.Ia dilaksanakan mengikut amalan semasa bersetatus SAR sebelum ini, dan 
menggabung jalinkan program dakwah yang telah diarahkan oleh Bahagian 
Pendidikan Islam (BPI), Kementerian Pendidikan Malaysia(KPM). Dapatan kajian ini 
menunjukkan bahan-bahan dakwah yang digunakan di SABK adalah bahan bercetak 
dan bahan dari media baharu. Ini bersesuaian dengan perkembangan bahan dakwah 
moden masa kini. Kajian ini juga mendapati nilai purata min bagi penerimaan 
responden terhadap program dakwah daripada aspek akidah di tahap tinggi 
(min=4.68), ibadah  (min=4.56), dan akhlak (min= 4.64). Implikasi kajian 
menunjukkan, pelaksanaan program dakwah di SABK, keperluan memahami falsafah 
dakwah di sekolah yang lebih jelas. Ia memerlukan Latihan, pengurusa dan bahan 
yang lebih sistematik dalam pembangunan pendidikan yang holistic di SABK. 

IMPLEMENTATION OF DAKWAH PROGRAM IN SEKOLAH AGAMA 
BANTUAN KERAJAAN (SABK) IN THE STATE OF JOHORE 

 
 

ABSTRACT  
 
 

The transition of the Sekolah Agama Rakyat(SAR) to Sekolah Agama Bantuan 
Kerajaan (SABK) has an impact on the implementation of dakwah in schools.This 
study aims to identify the concept of dakwah in educational institutions, identify the 
implementation  of the dakwah program, dakwah materials and analyze the 
acceptance of the dakwah program among the students of SABK Johor. This study 
used a combined qualitative and quantitative design. For the collection of qualitative 
data, six respondents were selected from among SABK administrators in the district 
using a purposive sampling methoh. The collected data was analyzed thematically and 
descriptively. While the collection of quantitative data, a total of 400 respondents 
among fourth form students at SABK in the state of Johor were selected using a 
simple random sampling method. The data collected was analyzed using the Statical 
Package for Social Science Version 23(SPSS Ver 23) software. The results of the 
study found that the concept of dakwah through educational institutons is and effort to 
bring and build people to Islam by educateding them to obey God’s commands. It 
coincides with the goal of establishing SABK. This study also found that the 
implementation of the dakwah program  at  SABK is based on the aspect of faith, 
worship and morals. It is implemented in accordance with the current practice the 
previous SAR status, and combines the dakwah program that has been directed by the 
Bahagian Pendidikan Islam (BPI), Kementerian Pendidikan Malaysia (KPM). The 
findings of this study show that the dakwah materials used in SABK are printed 
materials used and materials from new media. This is in line with  the development of 
modern dakwah materials today. This study also found the average mean value for 
respondents’ acceptance of the dakwah program from the aspect of faith at a high 
level (mean=4.68), worship (mean=4.56), and morals (mean=4.64). The implication 
of the study show the implementation  of dakwah program at SABK, the need to 
understand the philosophy of dakwah in schools more clearly. It requires more 
systematic training, management and materials in the development of holistic 
education at SABK  

PENGENALAN 

 

 

 

 

1.1 Pendahuluan 

 

Penubuhan Sekolah Menengah Agama Bantuan Kerajaan (SABK) telah memberi 

banyak manfaat kepada seluruh masyarakat Islam di negeri Johor. Sehubungan 

dengan itu pelaksanaan dakwah di institusi pendidikan tersebut turut berkembang 

melalui aktiviti-aktiviti kurikulum dan kokurikulum yang dijalankan. Justru 

mengenalpasti pelaksanaan program-program dakwahnya amat perlu, kerana 

pelaksanaan program dakwah di sekolah merupakan asas penting sebagai proses 

pembinaan, ketahanan jiwa dan kerohanian pelajar. Ini melibatkan penggunaan bahan 

dakwah yang digunakan dan sejauh mana penerimaan responden terhadap program-

program yang dijalankan.  Pelaksanaan program dakwah memainkan peranan penting 

bagi memastikan setiap institusi pendidikan tersebut mengutamakan pembangunan 

sahsiah dalam program dakwah yang dijalankan, demi menyumbang kepada 

kesejahteraan hidup melalui amar makruf dan nahi munkar. Sebagaimana firman 

Allah SWT 

Firman Allah : 

ۡ مُرُونبَِۡۡۡكنُتمُ  ۡللِنَّاسِتۡأَ  رِجَت  ۡأخُ  ةٍ ُمَّ ۡأ رَ رُوفِۡٱخيَ  معَ  ۡۡل  عَۡنِ نَ هَو  منُكَرِۡٱوتَنَ  منِوُنبَِۡۡۡل  ۡٱوتَؤُ  ِه ۡءَۡۡللَّ ۡولَوَ  ُُ  ۡ ۡأَ مَنَ ما
بِۡٱ ۡۡل كتََِٰ هُمُ م نِ  ۡ هُمۚ رمٗاۡلَّ خۡيَ  منِوُنَۡٱلكََانَ مُؤ  ُۡۡۡل  ۡوَأكَ ثرَُ ١١٠ۡۡل فسََٰقِوُنَۡٱمُ  

 (Surah Ali Imran Ayat -110) 

Maksudnya: 

Kamu (wahai umat Muhammad) adalah sebaik-baik umat yang dilahirkan bagi 
(faedah) umat manusia, (kerana) kamu menyuruh berbuat segala perkara yang baik 
dan melarang daripada segala perkara yang salah (buruk dan keji), serta kamu pula 
beriman kepada Allah (dengan sebenar-benar iman). Dan kalaulah Ahli Kitab (Yahudi 
dan Nasrani) itu beriman (sebagaimana yang semestinya), tentulah (iman) itu menjadi 
baik bagi mereka. (Tetapi) di antara mereka ada yang beriman dan kebanyakan 
mereka: orang-orang yang fasik. 

(Surah Ali Imran, Ayat  110) 

Menurut Ibn Jurair At Tabari, perkataan “umat” di atas membawa beberapa 

maksud antaranya menerangkan bahawa yang dimaksudkan dengan umat adalah 

orang-orang yang berhijrah  bersama Nabi SAW dari Mekah ke Madinah (muhajirin).  

Menurut Abbas dari Sa’id bin Jubair, al-Suddi, dan Ikrimah. Pendapat kedua bahawa 

perkataan umat berasal dari riwayat Abu Hurairah dan Mujahid mengatakan, umat 

yang dimaksud ayat adalah siapa pun yang memenuhi tiga kriteria utama: a)  amar 

makruf, b) nahi munkar, dan c) beriman kepada Allah SWT sebagaimana disebutkan 

di dalam ayat. Jelas disini bahawa pendokong dakwah sebagai “umat” merupakan 

mereka yang melaksanakan tiga tugas dakwah sebagaimana pendapat tentang ayat 

iaitu mereka yang melaksanakan tugas amar makruf, mengamalkan nahi munkar 

seterusnya beriman kepada Allah SWT. 

1.2 Latar Belakang Kajian 

 

Kemunculan SABK membawa perubahan lanskap dakwah di sekolah agama seluruh 

Malaysia. Peralihan dari Sekolah Agama Rakyat (SAR) kepada Sekolah Agama 

Bantuan Kerajaan(SABK) menunjukkan tanda untuk bersaing secara positif dalam 

pelbagai bidang dengan sekolah aliran perdana yang lain. Selain itu komitmen guru-

guru SABK juga baik dan sangat membantu merealisasikan kecemerlangan dalam 

Pendidikan. Iklim dini sangat membantu SABK muncul sebagai pelapis kepada 

pewaris pendakwah melalui pelaksanaan dakwah yang diamalkan di sekolah tersebut. 

Mohamad Adnan (2016). 

 

Pelaksanaan program dakwah merupakan satu rancangan yang diatur demi 

menjayakan kegiatan untuk menerima kepercayaan kepada Allah SWT. Menurut 

Kamus Dewan Edisi ketiga (1994). Dakwah  sebagai  kegiatan menyeru dan 

menyakinkan orang lain supaya menerima sesuatu kepercayaan. Menurut Badli Shah 

bin Alaudin (2016),  di dalam bukunya  Seni Dakwah Kotemporari. Dakwah ibarat 

lampu kehidupan menerangi jalan dengan cahayanya menjadi solusi tatkala manusia 

dilanda kegersangan spiritual dan kerapuhan akhlak.  Kenyataan ini menjelaskan 

bahawa dengan dakwah insan terpandu untuk menuju kesempurnaan hidup melalui 

akidah yang benar. Program dakwah pula ialah satu usaha yang merupakan seruan 

atau ajakan yang mengandungi dasar ataupun mesej yang ada pengisian mengenai 

Islam, termasuklah berita gembira dan amaran yang mengerunkan supaya manusia 

beriman kepada Allah SWT dan mengamalkan ajaran Islam secara menyeluruh. 

(Mahmudah Hj. Nawawi 2006). Dakwah juga membawa maksud seruan ke arah 

keadilan, ihsan dan ke arah ketenangan hati. (Ibrahim Abu Gazalah 2018). 

Pelaksanaan dakwah di Sekolah Agama Bantuan Kerajaan (SABK) 

merupakan satu fenomena baharu di dalam gerakan dakwah dalam sistem pendidikan 

negara. Ini terbukti apabila program dakwah dari institusi tersebut bertukar dari 

menggunakan cara lama seperti yang sering dilakukan sewaktu Sekolah Agama 

Rakyat (SAR) kepada pelaksanaan program dakwah yang lebih menarik dan moden. 

Pelaksanaan dakwah secara on line telah mula dilaksanakan di SABK. Kebanyakan 

program dakwah mengalami perubahan apabila diletakkan di bawah naungan 

Kementerian Pendidikan Malaysia (KPM). Pelbagai tenik baharu diperkenal seperti 

dakwah hiburan, internet dan program kerjasama  bersama Institusi Dakwah seperti 

JAKIM dan lain-lain. Secara jelasnya fungsi sekolah agama telah membekalkan 

secara berterusan modal insan negara (Noraudah Hj. Siren 2013). 

 

Dakwah di sekolah secara umumnya merupakan satu usaha murni  yang 

dijalankan demi merealisasikan pembentukan dan pembangunan para pelajar dari 

pelbagai aspek demi melahirkan insan soleh yang berakhlak mulia menurut kaca mata 

Islam (Razaleigh Muhamat, 2014). Dakwah kepada setiap individu muslim adalah 

tanggung jawab, bersesuaian dengan hadis Rasulullah: 

بُو عَاصِمٍ الضَّحَّاكُ 
َ
بْنُ مَخلَْدٍ  حَدَّثَنَا أ

خْبَرَنَا الْوَْزَاعِي  
َ
نُ حَدَّثَنَا حَسَّانُ بْ  أ

بِي كَبْشةََ عَنْ عَ 
َ
 بْدِ الََِّّ بْنِ عَطِيَّةَ عَنْ أ

نَّ النَّبِيَّ صَلَّى الََُّّ 
َ
لَّمَ  عَلَيْوِ وَ َ عَمْرٍو أ

 حَدِ ثُوا عَنْ قَالَ بَلِ غُوا عَنِ ي وَلَوْ آيَةً وَ 

 نْ كَذَبَ عَلَيَّ بَنِي إِ رَْائِيلَ وَلَ حَرَجَ وَمَ 

 مَقْعَدَ 
ْ
هُ مِنْ النَّاِِ مُتَعَمِ دًا فَلْيَتَبَوَّأ  

Maksudnya : 

Telah bercerita pada kami Hassan bin ‘Athiyyah dari Abi Kabsyah , telah bercerita 
kepada kami Abu ‘Ashim adl-Dahhak bin Makhlad telah mengabarkan kepada kami 
Al Awza’iy dari ‘Abdullah bin ‘Amru bahwa Nabi (SAW) bersabda: “Sampaikan 
dariku walau satu ayat dan ceritakanlah (apa yang kamu dengar) dari Bani Isra’il dan 
itu tidak mengapa (dosa). Dan siapa yang berdusta atasku dengan sengaja maka 
bersiap-siaplah nanti tempat duduknya di neraka”. 

(Sahih al-Bukhari no 3461 ) 

Menurut Mohd Abd Aziz(2015), bahawa hadis عۡني  merupakan  asal-usul بلغو

kepada agama islam itu sendiri. Manusia menyebarkan Islam ke seluruh alam dengan 

menyampaikan apa sahaja dari Rasulullah dengan cara berdakwah. Oleh itu peranan 

kita dalam berdakwah dengan menyampaikan walau satu ayat telah menepati 

kehendak Rasulullah SAW. Berdakwah membuat kita menabur benih keinginan untuk 

belajar tentang Islam kerana melalui berdakwah bermakna kita mengajar ilmu kepada 

orang lain. Mengajar pula akan meningkatkan keinginan kita untuk belajar dan lebih 

menimba ilmu. 

 

Oleh itu jelas, bahawa dakwah merupakan satu perkara yang perlu diberi 

penekanan. Kerana segala yang di dapati daripada Allah dan Rasulullah SAW  adalah 

merupakan sesuatu yang baik yang mesti disampaikan kepada orang lain, jangan  

berasa cukup kebaikan itu untuk diri sendiri bahkan hendaklah menyampaikan 

perkara yang baik itu kepada orang lain, Yusuf Kadhalawi (2013). Ini menunjukkan 

bahawa berdakwah adalah tuntutan kepada setiap Muslim mengikut kadar 

kemampuan masing-masing individu. Dakwah bukanlah beban kerana setiap orang 

menyampaikan mengikut kadar kemampuannya. 

 

Dari segi program dakwah pula, Islam menekankan kepada 3 Awlawiyat atau 

keutamaan, yang perlu dijadikan asas kepada program-program dakwah tersebut. Ini 

menepati cara berdakwah yang Rasulullah amalkan, sebagaimana pesan dakwah 

Rasulullah SAW kepada sahabat Muaz bin Jabal. Ketika itu beliau diutus untuk 

berdakwah ke Yaman, agar mendahulukan akidah, dengan bersyahadah kemudian 

ibadat, seperti solat, zakat terhadap harta (muamalah) akhirnya berijtihad. Rasulullah 

SAW semasa mengirim Muaz Bin Jabal ke Yaman baginda berpesan, sabdanya yang 

berikut: 

ۡماليمن إۡلى حۡينبۡعثه جۡب ُ ۡوسلم لمعاذبۡن عۡليه ۡهللا ۡهللاصۡلى رۡسول عۡنهماقۡال:قۡال ۡهللا ۡرضي عۡباس ۡ عنعۡبدهللابۡن
ۡ مۡ ۡ ۡهللا،فۡإن رۡسول محمدًما ۡ ۡوأن ۡهللا إۡال إۡله اۡل أۡن أۡنيۡشهدوما إۡلى همفۡادعهم جۡئتَ كۡتاب،فۡإذما ُ ۡ أۡ ))إنكسۡتأتيقۡومًا
ۡ أۡطاعومالۡكۡبذلك ۡم ۡ ۡوليلة،فۡإن كۡ يُۡوم خۡمسصۡلوماتفۡي عۡليهم ۡهللاقۡدفۡرض أۡن ۡم أطاعومالۡكۡبذلكفۡأخبر
ۡ أۡطاعومالۡكبۡذلكفۡإياك ۡم ۡ عۡلىفۡقرمائهم،فۡإن أۡغنيائهمفۡترَُدُّ من ۡ صۡدقةتۡؤخذ عۡليهم ۡهللاقۡدفۡرض أۡن ۡم فأخبر
حۡجابٌ((؛ ۡهللا ۡوبين بۡينه لۡيس فۡإنه ۡمالمظلوم؛ ۡدعوة ۡوماتقِ أۡمومالهم،  وكرمائمَ

Maksudnya : 

Daripada Abdullah Bin Abbas Radiallah anhuma , Rasulullah berkata : 
((Kamu akan datang kepada satu kaum sebagai orang-orang dari Ahli Kitab, 
jika kamu datang kepada mereka dan mengajak mereka untuk bersaksi bahawa 
tidak ada tuhan tetapi Allah dan bahawa Muhammad adalah utusan Allah, jika 
mereka mentaati kamu dengan cara ini, beritahu mereka bahawa Allah telah 
memfardukan lima solat ke atas mereka setiap hari dan malam, jika mereka 
mentaati kamu dengan cara ini, beritahu mereka bahawa Allah telah 
memaksakan kepada mereka harta yang diambil dari orang kaya mereka dan 
diberi kepada orang miskin mereka, (zakat) jika mereka mentaati kamu 
dengan berbuat demikian, maka janganlah kamu taat kepada mereka dan 
kemurahan hati wang mereka, dan takutlah doa orang yang ditindas; kerana 
tidak ada hijab antara Nya dan Allah)) 

(Hadis Riwayat Bukhari, no 1425) 

  Hadis ini jelas menunjukkan bahawa Rasulullah memast ikan 

pendakwah yang mewakili baginda untuk berdakwah perlu mengutamaka n 

asas-asas tersebut dalam menyampaikan dakwah. Ini jugalah yang menjadi 

keutamaan dalam proses berdakwah yang sepatutnya dilaksanakan di 

semua peringkat termasuk inst itusi pendidikan terutamanya seperti SABK. 

Dimana program dakwah perlu mengutamaka akidah sebelum ibadah dan 

akhlak.  

https://www.alukah.net/sharia/0/103112/

1.3 Pernyataan Masalah 

 

Hubungan dakwah dan sekolah agama pada hakikatnya sangat rapat. Ini dibuktikan 

apabila terlaksana dakwah dengan pesat di negara ini. Ia bermula dengan  tertubuhnya 

sekolah agama dan pengajian pondok sekitar abad ke18 dan ke19. Menurut Lukman 

Abdullah (2018). Sikap berpegang kuat kepada agama, menghormati Institusi Raja 

Melayu, menyantuni Tok Guru dan budaya khidmat kepada komuniti merupakan nilai 

yang ditekankan di dalam institusi Islam tersebut. Ini juga merupakan ciri penting 

dakwah terlaksana sehingga kini. 

 

Pelaksanaan program dakwah di sekolah pula dilihat sebagai satu 

kesinambungan usaha untuk melahirkan pelajar yang menghayati ajaran Islam serta 

memiliki akhlak yang mulia (Ahmad Sahlan 2015). Menurut kajian beliau, dakwah di 

sekolah dengan manual tersendiri mampu memberi impak yang berkesan terhadap 

penerimaan mesej dakwah. Seterusnya melahirkan pelajar yang berakhlak dan 

memiliki sahsiah unggul.  

 

Namun, program dakwah yang dilaksanakan oleh SABK lebih terhad kepada 

ceramah, kuliah, kelas pengajian dan tazkirah secara tradisional. Situasi ini 

mengundang rasa jemu dan kurang berminat di kalangan pelajar. Remaja kini  telah 

terdedah kepada media yang lebih menarik dan moden oleh itu penyediaan kandungan 

dan bahan dakwah perlu lebih menarik. Program dakwah boleh diubah bentuk kepada 

tazkirah pendek, kapsul dakwah, sketsa dan drama pendek, poster digital serta status 

Facebook dan WhatsApp.  

Bahan-bahan dakwah kurang menarik, kurang mengandungi mesej dakwah 

yang ringkas, tidak padat dan kurang menarik minat pelajar. Dalam konteks kreativiti 

dakwah, pelbagai aspek pihak pengurusan dakwah di SABK kurang 

mempertimbangkan termasuk memanfaatkan media sebagai platform penyebaran 

dakwah yang berkesan. 

 

Dakwah di sekolah agama seperti SABK kurang dilaksanakan dengan 

menggunakan pelbagai bentuk program media massa seperti radio, televisyen, media 

cetak, media baharu seperti Facebook, aplikasi WhatsApp, Instagram, YouTube dan 

lain-lain. Masih terdapat banyak ruang yang boleh diperbaiki. Menurut Siti Aminah 

(2021) terdapat beberapa pelaksanaan dakwah di institut agama itu  tidak memenuhi 

keperluan dan kesesuaian dakwah khususnya di institusi pendidikan seperti SABK ini.  

Akibatnya Madu’ tidak memahami panduan dan kurang menghayati nilai dakwah 

yang  disampaikan oleh sekolah. Di dalam konteks SABK kita dapati ketidaksesuaian 

penggunaan bahan dan media dakwah ini menjadi punca kelemahan kepada 

pencapaian objektif dakwah yang disampaikan. 

 

Pelaksanaan program dakwah di SABK sepatutnya membolehkan usaha untuk 

masyarakat Islam mendapat Pendidikan Islam yang sewajarnya. Kajian oleh Nor 

Raudah Hj Siren(2006) dakwah di Madrasah (sekolah agama) berjaya memberi ruang 

dan peluang kepada masyarakat Islam memiliki Agamawan dan Asatizah yang 

tersendiri bagi memastikan pembangunan masyarakat Islam agar tidak jauh dari 

agama dan Islam dapat berkembang dengan baik. Namun kerapkali program dakwah 

tidak berupaya menghadapi kepesatan pembangunan dan kemodenan program 

dakwah masa ini. Terutama  cabaran globalisasi dan arus ketamadunan dunia hari ini. 

Tambahan sikap segelintir guru-guru sebagai pengurus program dakwah tidak ambil 

cakna kepada perubahan dan keperluan pelajar zaman ini. Ini menjadikan pengurusan 

dakwah kurang efektif dan tidak berdaya saing.  

 

Kesannya beberapa SABK kelihatan ketinggalan dalam  pendekatan program 

dakwah dengan pelaksanaan program dakwah yang lemah. Ini mengakibatkan 

rendahnya penghayatan agama dan nilai murni dalam kalangan pelajar. Ia berpunca 

daripada kurangnya penekanan kepada suasana persekitaran yang Islami, termasuk 

program budaya ilmu, kesedaran ukhuwah Islamiah, keceriaan kawasan fizikal 

sekolah serta penghayatan Islam bersepadu. Pendekatan program dakwah yang tidak 

menarik itu menjadikan pelajar tidak dapat menghayati program dakwah yang 

berpunca dari kelemahan pengurusan program dakwah di sekolah tersebut.  

 

Transisi Sekolah Agama Rakyat kepada SABK turut mempengaruhi 

pelaksanaan program dakwah.  Ketika itu perkembangan dakwah lebih mengikut cita 

rasa, peranan, autoriti dan pemilikan kuasa oleh Jemaah Pengurusan Sekolah (JPS) 

masing-masing. Ia telah menimbulkan bermacam ragam pengurusan dakwah dan tiada 

kesepaduan antara satu SABK dengan SABK yang lain. 

 

Dapatan awal kajian oleh Umar A.Hussins (2012) mengatakan usaha 

pendaftaran SAR sebagai SABK telah menimbulkan dilema baru. Kelemahan dalam 

pematuhan perundangan telah mewujudkan isu, khususnya semasa merangka 

memorandum persefahaman yang berubah-ubah. Ada sikap kurang tegas dalam 

pemakaian enakmen sedia ada. Dari aspek program dakwah kebanyakan SAR 

dahulunya memang telah terbiasa melaksanakan dakwah tanpa panduan. Justeru 

timbul setiap sekolah dengan pendekatan program dakwah berbeza-beza. Akibatnya 

sehingga kini masih ada SABK menggunakan dakwah menggunakan kaedah lama. Ini 

menimbulkan kecelaruan terutama kepada pelajar-pelajar kerana mereka mendapati 

sekolah-sekolah SABK tidak selaras di dalam  pelaksanaan program dakwah masing-

masing.  

 

Walaupun selepas diletakkan di bawah KPM, pengurusan program dakwah 

masih kabur, tiada panduan yang jelas dari aspek pelaksanaan terutama daripada KPM 

sendiri. Tidak seperti program lain di SABK. Contohnya program sukan, koko dan 

permainan. Hampir seluruh SABK mengguna satu manual KPM yang serupa bagi 

mengurus program sukan, koko dan kelab persatuan. Ini termaktub dalam panduan  

Dasar Satu Murid Satu Sukan (1M1S). Antaranya; ada arahan bahawa penglibatan 

semua murid wajib dalam pelbagai aktiviti, sekolah perlu memberi peluang secara 

menyeluruh, terurus dan terancang. Panduan seperti itu jelas dan sangat membantu 

sekolah memahami dan menghayati program-program tersebut dengan jayanya. 

(Bahagian Sukan KPM 2011). 

 

Walaupun ada  SABK menunjukkan peningkatan positif dalam program 

dakwah seperti mewujudkan iklim dini sekolah yang mantap bagi merealisasikan 

kecemerlangan dakwah, namun ia masih kurang. Hanya sebilangan kecil sekolah 

seperti SMA Parit Raja di Batu Pahat, SMA An Nur di Pontian menunjukkan  iklim 

dan program dakwah di sekolah tersebut yang menitik beratkan kepada program 

dakwah yang  disusun rapi. Ini dapat dilihat dari kekerapan mereka melaksanakan 

program dakwah dan hebahan yang sering dibuat melalui laman sosial. Tinjauan oleh 

unit dakwah SPI masih terdapat SABK yang tiada mempunyai dokumentasi program 

dakwah apabila dipantau, kebanyakan mereka membuat program sekadar mematuhi 

arahan dan tidak terancang. 

 

Di dalam Pelan Pembangunan Pendidikan  Malaysia (PPPM 2013-2025), 

anjakan keempat memberi penekanan akan keberhasilan guru yang berkualiti dan 

komited agar dapat menyumbangkan ilmu dan tenaga ke tahap maksimum demi 

melonjakkan imej negara dalam ekonomi dunia melalui transformasi pendidikan. Ini 

menyebabkan guru yang tidak komited  dalam mengurus program  termasuk program 

dakwah, memberi kesan  kepada misi program tersebut.  Akibatnya pelajar tidak dapat 

memahami sepenuhnya tujuan dakwah dan mereka tidak menghayati ajaran Islam 

sebaiknya. 

 

Selain dari aspek komitmen guru, terdapat SABK yang kurang memberi 

perhatian sebaiknya kepada aspek tingkahlaku dan mematuhi pada ajaran Islam. 

Kajian oleh Sarimah et al (2011), tentang persepsi penghayatan akhlak Islam dalam 

kalangan pelajar sekolah menengah di Selangor, mendapati bahawa guru dan 

pentadbir sekolah kurang peka terhadap penghayatan Islam yang berbeza bagi setiap 

individu pelajar. Guru seharusnya memberi perhatian serius untuk memaksimumkan 

penghayatan akhlak pelajar. Ini amat penting bagi menyuburkan lagi biah hasanah 

dalam pelaksanaan dakwah. 

 

 Persoalan dakwah dalam institusi pendidikan penting kerana masalah 

pendidikan merupakan isu utama masyarakat. Ia juga menyumbang kepada punca 

masyarakat tidak menjiwai  konsep dan falsafah pendidikan islam maka masalah tidak 

dapat diselesaikan. Tugas dan peranan gerakan dakwah dalam memperjuangkan  

sistem pendidikan  Islam  belum selesai dan makin mencabar. Kita dituntut untuk 

memberi makna dan pengisian kepada institusi dan sistem yang telah ada. 

Mokhtar(1989). 

 

Kesimpulannya, walaupun kemunculan SABK di dalam  pendidikan negara 

memberi nafas baru program dakwah, namun ia masih perlu dipertingkat kerana 

banyak aspek seperti pemantauan, kemahiran berdakwah, pelaksanaan dakwah 

berkesan dan manual dakwah yang tidak selaras kurang diberi perhatian. Justeru 

fungsi program dakwah di SABK dilihat masih berada di tahap minima. Oleh itu, satu 

kajian yang mendalam tentang pelaksanaan program dakwah berimpak tinggi perlu 

dibuat. Iaitu kajian yang melibatkan pentadbiran dakwah, pengurusan bahan dakwah 

dan kefahaman dakwah oleh pelajar-pelajar sekolah menengah SABK khasnya. 

 

 

1.4  Objektif Kajian 

 

1. Mengenalpasti  konsep dakwah melalui institusi pendidikan 

2. Mengenal pasti pelaksanaan program dakwah yang dilaksanakan di SABK negeri 

Johor. 

3. Mengkaji bahan-bahan dakwah yang digunakan dalam program dakwah di SABK 

negeri Johor. 

4. Menganalisis penerimaan responden terhadap program dakwah di SABK negeri 

Johor. 

 

 



13 

1.5 Persoalan Kajian 

 

1. Apakah konsep dakwah melalui institusi pendidikan? 

2. Apakah program dakwah yang dilaksanakan di SABK Negeri Johor? 

3. Apakah bahan-bahan program dakwah di sekolah menengah SABK Negeri Johor? 

4. Bagaimanakah penerimaan responden terhadap program dakwah di sekolah 

menengah SABK Negeri Johor?  

 

 

1.6 Definisi Operasional 

 

1. Pelaksanaan 

Menurut Kamus Dewan (2003). Pelaksanaan bermaksud perihal, perbuatan atau 

proses melaksanakan dan menjalankan rancangan. Menurut Ghazali Darussalam. 

(2018) Kaedah `pelaksanaan’ merupakan ciri kajian kualitatif iaitu jenis meneliti 

proses membuat kerja, operasi, kerja-kerja buat program dakwah sebagai usaha 

membimbing iman dan ibadah hamba ke jalan yang benar. Kajian ini memberi fokus 

bahawa pelaksanaan ialah apa sahaja jenis proses atau rancangan yang melibatkan 

dakwah yang dipraktik atau yang melibatkan proses dan kebiasaan amalan dakwah 

yang sering dilakukan di sekolah menengah SABK negeri Johor. Pelaksanaan aktiviti 

dakwah di sekolah perlu dapat melahirkan pelajar yang menghayati Islam dan 

menghayati akhlak yang mulia, namun kerapkali  kelemahan serta kekurangan dari 

segi pelaksanaan dan pengisian menyebabkan pelajar kurang berminat untuk 

melibatkan diri dalam aktiviti yang dijalankan. 

1.  Program Dakwah. 

Menurut Kamus Dewan (2003). Program bermaksud rancangan mengenai dasar serta 

cara menjalankan sesuatu. Dalam kajian ini program dakwah bermaksud rancangan 

mengenai usaha membina manusia kepada ajaran Islam melalui aktiviti di sekolah 

menengah SABK dalam mengukuhkan persekitaran Islam dan akhlak. Dakwah pula 

bermaksud kegiatan menyuara dan menyakinkan orang lain supaya menerima sesuatu 

kepercayaan kaum. Menurut Norwahidah (2007). Dakwah merupakan satu usaha 

menyampaikan ajaran yang dilakukan secara sedar dan terencana dengan 

menggunakan cara-cara yang tertentu untuk mempengaruhi orang lain agar dapat 

mengikuti apa yang menjadi tujuan dakwah tersebut tanpa ada paksaan. 

 

 Program dakwah merujuk kepada usaha dalam menyebarluaskan seruan Islam 

dengan sistematik dan sempurna. Ia merujuk kepada beberapa elemen dalam bidang 

pengurusan yang boleh diaplikasikan dalam kerja-kerja dakwah. Ia merangkumi 

perancangan, pengorganisasian, kepimpinan dan kawalan yang menjadi asas dalam 

disiplin pengurusan. Selain daripada itu, bagi memperkukuhkan kefahaman tentang 

pengurusan dakwah sewajarnya perlu dirujuk kepada amalan dakwah baginda 

Rasulullah s.a.w yang telah membuktikan bahawa dakwah baginda telah berjaya. 

Hasilnya Islam tersebar di seluruh pelosok dunia kini. Sehubungan dengan itu 

pengurusan dakwah yang mantap perlu berlandaskan kepada konsep dan amalan 

pengurusan yang sistematik dan mencapai objektifnya agar Islam dapat 

dikembangkan dengan jayanya.(Mohd Nazli Omar 2016) . 

 

 Ini membawa maksud program dakwah itu sesuatu yang memerlukan kepada 

usaha dan perancangan yang rapi, bukan semata-mata melaksanakan sesuatu yang 

rutin atau kebiasaan. Ini melibatkan program dakwah yang sering dilaksanakan 

terutama di institusi pendidikan yang seringkali dijalankan sekadar kebiasaan atau 

rutin tanpa mengambil kira kepada kesan dan kehendak semasa dakwah. 

 

2. SABK 

Singkatan dari kata asal Sekolah Agama Bantuan Kerajaan. Di sini ia merujuk kepada 

semua sekolah agama rakyat yang telah berdaftar dengan KPM dan melaksanakan 

Kurikulum Dini’. Dalam masa yang sama mengekalkan kurikulum lain yang sedia 

ada. Sekolah di sini, merujuk kepada seluruh sekolah menengah agama yang 

melaksanakan kurikulum KPM seperti Sijil Tinggi Agama Malaysia (STAM), Sijil 

Pelajaran Malaysia(SPM) dan Pentaksiran Tingkatan 3(PT3) di Johor. SABK di sini 

menjurus kepada 20 buah sekolah yang menjadi subjek kajian ini. Sekolah-sekolah ini 

banyak menyumbang kepada perkembangan dakwah melalui program dakwah yang 

mereka laksanakan selama diletakkan dibawah kawalan KPM. 

 

 

1.7  Batasan Kajian 

 

1. Kajian ini dijalankan di sekolah menengah SABK Negeri Johor. Kajian ini 

tertumpu kepada aspek ko kurikulum yang menjadi amalan program dakwah di 

sekolah menengah SABK Negeri Johor 

2. Responden terdiri daripada 6 orang pentadbir dan 400 pelajar sekolah menengah 

SABK tingkatan  empat di Negeri Johor. 

3. Kajian ini menggunakan persampelan rawak mudah dengan kaedah kluster 

mengikut zon sekolah yang telah ditetapkan. 

4. Pengambilan data dibahagikan tiga zon. Iaitu pertama zon utara sekolah-sekolah 

SABK di daerah Muar dan Segamat. Kedua Zon tengah pula sekolah-sekolah 

SABK daerah Kluang, Batu Pahat dan Mersing. Ke tiga zon selatan sekolah-

sekolah SABK di daerah Kota Tinggi, Pontian dan Johor Bahru. 

 

 

1.8  Kepentingan Kajian 

 

1. Kejelasan fahaman dan maklumat sangat penting iaitu program dakwah yang di 

maksudkan sebenarnya mencapai tahap pengendalian yang mampu mengurus semua 

aspek dakwah yang dilaksanakan di SABK di tahap terbaik. Meliputi aspek 

pengorganisasian, aspek kepimpinan, kejurulatihan dan perancangan dakwah. 

2. Kurangnya kajian-kajian yang berkaitan dengan program dakwah di SABK. Oleh 

itu dapatan kajian ini kelak di harap dapat memantapkan dan meningkatkankan lagi 

kualiti pelaksanaan dakwah di sekolah SABK seluruhnya. 

3. Dapatan kajian ini diharapkan menyumbangkan pilihan pelbagai penyelesaian 

kepada kebuntuan idea program dakwah pihak tertentu. Seperti Bahagian Pendidikan 

Islam, Unit Pengurusan Dakwah dan Syiar Islam,(PDSI). Seterusnya mendapat 

maklumat asas apakah aspek yang perlu diperbaiki dalam melaksanakan program 

dakwah di SABK. 

4. Pihak Sektor Pendidikan Islam (SPI) diharap boleh menggunapakai idea yang 

dicadangkan dari kajian ini untuk memandu pentadbir SABK meningkatkankan  

kepimpinan mereka dalam menyusun program dakwah sekolah masing-masing. 

5. Melalui Penemuan dari perkongsian idea program dakwah yang kreatif dari 

sekolah-sekolah SABK seluruh Johor ini diharap dapat dibentuk menjadi satu 

cadangan yang dapat  dijadikan panduan  bagi memenuhi keperluan program dakwah 

seluruh SABK. 

6. Dapatan kajian sangat berguna bagi membuat penyelarasan semula organisasi 

dakwah sekolah-sekolah SABK dan memperkasa keupayaan pentadbir dalam 

pengukuhan program dakwah di sekolah menengah SABK Negeri Johor. 

 

 

1.9 Kesimpulan 

 

Kajian tentang program dakwah di SABK masih kurang dijalankan. Untuk 

memastikan pelaksanaan program dakwah di SABK ini memenuhi dan mencapai 

hasrat KPM, maka kajian pelaksanaan program dakwah hendaklah dijalankan supaya 

dapat mengetahui sejauh mana pencapaian pelaksanaan program tersebut. Bab ini 

secara umumnya telah memperkenalkan kajian yang dijalankan mengenai persoalan 

yang berkaitan dengan latar belakang kajian, pernyataan masalah, objektif kajian, 

persoalan kajian, kepentingan kajian, batasan kajian dan definisi operasional kajian. 

Namun kajian ini hanya memberi fokus kepada beberapa isu utama seperti kredibiliti 

kepimpinan program dakwah pentadbir SABK, pelaksanaan program dakwah dan 

penggunaan bahan-bahan dakwah. 

 




